
詩經/北風
维基文库 � 免费全文 � CC BY-SA 4.0

北門 �

詩經

國風�邶�北風

 � 靜女

毛詩序：「《北風》，刺虐也。衞國並為威虐，百姓不親，莫不相攜持而去焉。」

北風

北風其涼，雨雪其雱，

惠而好我，攜手同行，【韻：雱行】

其虛其邪，既亟只且。

北風其喈，雨雪其霏，

惠而好我，攜手同歸，【韻：霏歸】

其虛其邪，既亟只且。

莫赤匪狐，莫黑匪烏，

惠而好我，攜手同車，【韻：烏車】

其虛其邪，既亟只且。

《北風》，三章，章六句。

註解

【北風：四時之風，春而自東，生物也。夏而自南，長物也。秋而自西，成物也。冬而

自北，殺物也。】

【雱：音旁，雨雪盛貌。】

【惠：愛也。】

【虛：寬也。】

【邪：一作徐，緩也。】

【亟：同急。】

【且：音居，只且：語助辭。】

【喈：疾聲也。】

【霏：飄散之狀。】

暴政如北風之虐，國亂將傾，大勢如赤狐黑烏之易見也，士人去之唯恐不速。

此作品在全世界都属于公有领域，因为作者逝世已经超过100年，且作品于1931年1月1日

之前出版。

